
Тољинисо Юнусї баъди хатми факултети 
филологияи тољики Донишгоњи омўзгории 
шањри Панљакент дар муассисаи тањсилоти 
миёнаи умумии раќами сеюми шањри Пан­
љакент омўзгор таъйин шуд.

Њангоме ки гурўњи санљишї ба мак­
таб омаданд, дар ќатори дигар омўзгорон 
њуљљатњои ин омўзгори љавонро санљиданду 
барои огоњї дарёфтан аз сатњи дониши 
шогирдонаш вориди синфхона шуданд. 
Баъди саволу љавоб бо шогирдон яке аз 
санљишгарон ба ваљд омаду гуфт:

– Кош њамаи омўзгорон чунин њуљљатгузории намунавию шо­
гирдони фаъол медоштанд.

Ин нахустин таъриф дар њаќќи омўзгори љавон буд.
Баъди ѓалабаи Тољинисо Юнусї дар озмуни бонуфузи «Фурўѓи 

субњи доної китоб аст» мо ба коргоњаш рафтем. Гумон мекардем, 
дар ин муассисаи таълимие, ки дорои 52 синф асту 1750 хонанда до­
рад ва ин љо 104 нафар омўзгор ба шогирдон дарс медињанду њама 
соњибтаљрибаанд, њоло фурсате нарасида, ки омўзгори љавон бо 
њафт сол собиќаи корї дар курсии роњбарї нишаста бошад, вале 
сарвари муассиса Ворисљон Бобољонов изњор дошт, ки Тољинисо 
танњо омўзгор нест, балки аз якуми сентябри соли 2025 дар вазифаи 
љонишини директор оид ба таълим низ кор мекунад.

Тољинисо дар пешрафти тамоми бахшњои кор дар мактаб 
хешро њамеша масъул медонад ва дар њамаи чорабинињои макта­
бию шањрї фаъолони иштирок менамояд. Њанўз дар соли дуюми 
омўзгориаш дар даври вилоятии озмуни «Муаллимони љавон» иш­
тирок намуд ва дар байни довталабон аз 18 шањру ноњияи вилояти 
Суѓд сазовори љойи дуюм дониста шуд.

Тољинисо дар оилаи шоир Саид Юнусї ба дунё омадааст. Мо­
дараш Бифазолат Чеварова бонуи босавод асту дар тарбияи фар­
зандон хеле сахтгир. Тољинисо аз хурдї алифбои ниёгонро бо та­
моми нозукињояш омўхт. Соли 2024 то даври љумњуриявии озмуни 
«Фурўѓи субњи доної китоб аст» расид.

Ў аз ин руњафтода нашуда барои соли минбаъд боз њам љиддитар 
ба омодагї машѓул гардид. Рўзе маводашро барои маслињат пурси­
дан ба назди мо овард. Аз назар гузаронидем, хеле сербор буд. Чун 
дарёфтем, ки ѓазалњои зиёдеро аз Аттор вориди маводи худ карда­
аст, сабаб пурсидем. Гуфт:

– Аз хурдї ѓазалиёти Атторро дўст медорам. Азбаски ин 
ѓазалњоро худ чун таљрибаи аввалин аз хати ниёгон баргардон кар­
дам, барои ман хеле азизанд.

Инчунин, ў ба ѓазалиёти Њофиз таваљљуњи бештар доштааст ва 
ашъори зиёдеро ин шоири бузург аз ёд медонад.

Моњи майи соли 2025 даври шањрии озмун «Фурўѓи субњи доної 
китоб аст»-ро њамроњи адабиётшиноси варзида Саидумрон Саид­
зода баргузор мекардем. Дар номинатсияи адабиёти классикї иш­
тирокчиён чандон фаъол набуданд. Навбат ба омўзгорон Тољинисо 
Юнусї ва Кибриё Нуъмонова расиду мо нафаси осуда кашидем. 
Ин ду нафар хеле фаъол буданд. Тољинисоро сазовори љойи аввал 
донистем.

Дар даври вилоятї бошад, ба ў хеле дер навбат расид. Рўз ба 
анљом мерасид. 

Доварон низ хаста шуда буданд.
Дар дигар номинатсияњо пурсиш ба охир расида буд. Ба Тољинисо 

дар оѓоз чандон эътибор надоранд. Чун шеъри дўстдоштаашро 
пурсиданд, ў ба ќироати ѓазали машњури Њофиз пардохт.

Воизон, к-ин љилва дар мењробу минбар мекунанд,
Чун ба хилват мераванд, он кори дигар мекунанд.
Мушкиле дорам, зи донишманди маљлис бозпурс:
Тавбафармоён чаро худ тавба камтар мекунанд?

Њангоми ќироати Тољинисо доварон моту мабњут шуданд. Хо­
ниши дилчаспу лањни ширини ў њозиронро мафтун намуд.

Дар ин сабќат ќариб як соат бо ў саволу љавоб карданд. Аз ў аз 
нимаю охири чандин ѓазал пурсиданд, вале ў дар њељ љо дарнамонд. 
Чун ба асарњои насрї расид, дониши васеаш писанди доварон гашт 
ва худи њамон лањза ба ў гуфтанд, ки ба даври љумњуриявї боз њам 
хубтар омода шавад.

Тољинисо, њангоме ки аз толор берун меомад, ду рухсорааш аз 
ашк тар шуда буд, албатта, аз ашки шодї.

Чун даври љумњуриявї фаро расид, мо итминони комил дош­
тем, ки Тољинисо барандаи Шоњљоиза мегардад, вале ў сазовори 
љойи дуюм гардид, ки ин низ маќоми андак нест. Ѓолиби озмуни 
љумњуриявии «Фурўѓи субњи доної китоб аст» Тољинисо Юнусї дар 
Маќомоти иљроияи њокимияти давлатии шањри Панљакент ва шуъ­
баи маорифи шањр ба тарзи шоиста пешвоз гирифта шуд.

Њоло барои Тољинисо ду ќуллаи фатњнашуда истодаанд, ки рўзе 
онњоро низ бо сари баланд фатњ хоњад кард: яке, комёбї дар кори 
илмї ва дигаре ѓалаба дар озмуни «Шоњномахонї».

Исмоил ЗАРИФЇ, 
рўзноманигор

Сипинёр Алиёров соли 
1955 дар дењаи Бодоми 
Љамоати Тавдеми ноњияи 
Роштќалъа таваллуд шуда­
аст. Баъди хатми мактаби ми­
ёнаи №58-и дењаи Хидорљев 
аз моњи июни соли 1973 то 
соли 1975 хидмати Ватанро 
бо сари баланд ба љо овард. 
Моњи сентябри соли 1975 ба 
Омўзишгоњи касбї-техникии 
№3-и шањри Хоруѓ дохил 
шуда, онро соли 1977 хатм на­
муд ва дар њамин омўзишгоњ 
дар вазифаи омўзгор ба 
кор пардохт. Соли 1980 ба 
шуъбаи ѓоибонаи факулте­
ти индустриалї-педагогии 
ДДОТ ба номи С. Айнї до­
хил шуда, соли 1985 онро 
бо муваффаќият хатм кард. 
Аз соли 1980 то соли 1995 
дар мактаби миёнаи №58-и
дењаи Хидорљефи ноњияи 
Роштќалъа њамчун омўзгори 
фанњои умумитехникї ва 
ташкилотчии тарбияи мењ­
натї, касбинтихобкунї фаъ­
олият намуд.

Аз соли 1991 Сипинёр 
Алиёров дар мактаби миёнаи 
№7-и дењаи Бодоми ноњияи 
Роштќалъа ба вазифаи  љони­
шини директор таъйин гардид. 

Мањорат ва кордонии ўро 
ба назар гирифта, шуъбаи ма­
орифи ноњия аз соли 1995 Си­
пинёр Алиёровро ба вазифаи 

директори мактаби миёнаи 
№7 таъйин намуд ва то соли 
2008 ў дар ин вазифа фаъо­
лият мекард. Дар фаъолияти 
педагогияш бо чандин ифти­
хорномаву сипоснома ва бо 
нишони «Аълочии маорифи 
Тољикистон» ќадрдонї шуд.

Соли 2008 сармутахассиси 
Љамоати дењоти Тавдем оид 
ба танзими анъана ва љашну 
маросимњо таъйин карда 
шуд, ки то охири умр дар ин 
вазифа кор кард. 

Мавсуф соњиби шаш фар­
занд буда, онњо дар соњањои 
гуногуни кишвари азизамон 
кору фаъолият мекунанд. 
Фарзанди калониаш Гулёр 
Алиёров ба њайси директори 
муассисаи тањсилоти миёнаи 
умумии №7 дар дењаи Бодоми 
ноњияи Роштќалъа фаъолият 
мекунад. 

Мардуми дења ўро њур­
мату эњтиром мекарданд ва 
њамеша, дар њамаи корњо 
аз ў маслињат мепурсиданд. 
Мардумро ташвиќ мекард, 
ки фарзандонашонро дар 
руњияи хештаншиносї ва 
ватандўстї тарбия намоянд. 
Дар ободонии муассисаи маз­
кур сањми Сипинёр Алиёров 
нињоят назаррас мебошад.

Дар давоми умри кўтоњи 
пурбаракат ў тавонист як гў­
шаи дурдасти кишвари ази­
замонро бо кадрњои омўзгорї 
таъмин намуда, сатњу сифати 
донишандўзии хонандагон­
ро баланд бардорад. Шогир­
донаш дар тамоми соњањои 
ВМКБ ва дар манотиќи гу­
ногуни кишвари азизамон – 
Тољикистон фаъолият намуда, 
дар ободии Ватанамон сањми 
арзанда мегузоранд. Ман 

низ аз љумлаи шогирдони ин 
омўзгори асил мебошам, ки 
њанўз баъди хатми муассисаи 
тањсилоти миёнаи умумї бо 
даъвати ин некмард ба кас­
би омўзгорї машѓул шудам 
ва тўли чор сол дар МТМУ 
№7-и дењаи Бодоми ноњияи 
Роштќалъа аз фанни мате­
матика ба хонандагон дарс 
мегуфтам. Мањз бо ташвиќу 
тарѓиби ў дар ќалби ман мењри 
пешаи омўзгорї љой гирифта, 
имрўз ба тарбияи насли на­
врас машѓул мебошам. 

Мардуми ин дења тас­
мим доранд, ки муассисаи 
тањсилоти миёнаи умумии 
№7-ро, ки бо ташаббуси 
ин абарамард азнавсозї ва 
обод гардида буд, ба номи 
Сипинёр Алиёров гузош­
та шавад. Мо-шогирдон ва 
кулли мардуми дењаи Бодо­
ми ноњияи Роштќалъа низ 
итминони комил дорем, ки 
Маќомоти њокимияти иљ­
роияи ВМКБ ва Њукумати 
Љумњурии Тољикистон барои 
номгузорї намудани муасси­
саи тањсилоти миёнаи умумии 
№7 бо номи Сипинёр Алиё­
ров мусоидат менамоянд. 

Сабзбањор КУЧАКШОЕВА, 
омўзгори МТМУ №7-и 

ноњияи Роштќалъа

Сухан аз касбу кори омўзгорї мерафт. 
Яке мегуфт: 

– Кори омўзгорї осон нест. Дар хона ду 
кўдакатро оштї дода наметавонї, офарини 
муаллим, ки 25-30 нафарро саришта меку­
над…

Дигаре афзуд: – Афсўс, ки ин касб то­
рафт занона шуда истодааст. Дар мактабњо 
мардњо каманд. Охир, мард ба синфхо­
на дарояд, фазо мардона мешавад, њатто 
духтарњо хислати мардонагї пайдо меку­
нанд.

– Рост мегўї, 
њозир, агар ба 
синф дарої, дух­
тарон фаъоланду писарон чун муш сўрохї 
мекобанд, дар љамъомадњои беруназсинфї 
низ заррае фаъолият нишон намедињанд.

– Писарњо берун аз дарс, дар кўчањо 
худро шери нар пиндошта, бо хархашаву 
њаќоратгўиву ѓалоѓула «корнамої» нишон 
медињанд.

– Исмоил аз дасти њамин гуна занмиљозон 
муаллимиро партофт.

– Чаро партофт?
– Писарбачаеро як шапотї задааст, вай 

бародарашро оварда, ин муаллими љавонро 
хуб шаттакорї кардааст.

– Назанад-да. Фарзанди мардумро задан 
мумкин нест.

– Муаллимро ду-се бор њаќорати ќабењ 
кардааст ва муаллим тоќат аз даст додааст.

– Айби падару модарон њам калон аст, 
фарзандонашонро нозпарвард мекунанд, 
фардо онњо аз рўзгор љафо мебинанд. 

– Гуноњи муаллимон њам хеле калон аст. 
Масалан, ман дар синфи 7-ум мехондам, 
бачаи шўхи беќарор будам. Ваќте муаллим 
дар байни ќатори партањо гаштугузоркунон 
кори моро назорат мекард, аз ќафо як нафар 

њамсинфам њуштак кашид, омўзгорамон ба 
ќафо баргашту ист не, бист не, ба бари рўйи 
чапам як торсакї зад, аз чашмонам шарора 
парид, гўё майнаам тагурў шуд, чанд лањза 
њушам рафт, аз дидагонам шашќатор об 
мерехт, њатто гуфта натавонистам, ки «ин 
номаќулиро ман накардаам». Аз њамон 
давр он муаллимро бад мебинам. Мана, 
чандин сол гузаштааст, аммо дар дил ќасд 
дорам, ки бо њамон омўзгор њисобро баро­
бар кунам.

– Вазнин ша­
вед, љўра. Он ша­
палоќи муаллим 
барои шумо пай­

ки бедорї буд.
– Чї гуна пайки бедорї? Аз чашмонам 

оташ парид-е! Аламовар аст. Агар ба хотир 
биёрам, њоло њам бари рўям месўзад.

– Ана њамон оташ дар нињоди шумо 
зиёдатї буд, берун шуду шуморо хеле сабук 
гардонд. Аз зарбаи шапотї чандин њазор 
њуљайраи маѓзи сар, ки карахту хоб буданд, 
бедор шуданд ва шумо имрўз ба дараљаи 
олимї расидед.

– Э-э, дуруст мегўед, љўраи љон. Аз њамон 
рўз сар карда, ман одами дигар будам. Се­
гирак будам, панљгирак шудам. Дар наздам 
маќсад гузоштам, ки шахси намоён шуда, 
баъд бо он муаллим рў ба рў шуда, хато кар­
данашро ба рўяш кашам.

– Ягон чизро исбот накунед, љўраљон. 
Баръакс, дилро аз кина пок дореду дас­
ти устодро самимона фишурда, арзи мин­
натдорї кунед, ки шуморо ба бедорї њидоят 
кардааст. 

– Ташаккур, бародар. Воќеан, љабри нога­
њониву беихтиёри устод пайки бедорї буд.

Њаким АЛЇ,
омўзгори собиќадор, шањри Њисор

Гар ислоњи халќи љањон боядат,
Дил аз њар бад баркарон боядат.

Абдурањмони Љомї РАНГОРАНГ

Дар шањри Турсунзода зиёда аз 100 корхонаи хурду бузурги саноатї фаъолият менамояд.

    СИМОСИМО     ЊИКМАТИ ЗИНДАГЇЊИКМАТИ ЗИНДАГЇ

    ЗАЊМАТЌАРИНЗАЊМАТЌАРИН

Омўзгори навовар – ѓолиби озмун

Пайки бедорїПайки бедорї

Номи некаш посдори ў бувадНоми некаш посдори ў бувад
Мардони хирадманд, пок­

љавњар, некбину росткор ва 
пурмасъулият њамеша ва 
дар њар давру замон мавриди 
эњтиром ва писанди њама­
гонанд. Аз зумраи ин гуна 
шахсиятњо, устоди бару­
манду накукор Сипинёр Али­
ёров мањсуб меёфт. 

Дар Донишгоњи давлатии Бохтар ба номи Носири 
Хусрав дар мавзуи «Татбиќи технологияњои муосири 
раќамї ва алгоритмњои зењни сунъї дар тањсил, илм ва 
истењсолот» конференсияи илмї-амалии љумњуриявї 
баргузор шуд. Конференсия ба Солњои рушди иќтисоди 
раќамї ва инноватсия (2025-2030) ва Бистсолаи омўзиш 
ва рушди фанњои табиатшиносї, даќиќ ва риёзї 

дар соњаи илму маориф (2020-2040) бахшида шуд. 
Дар он мавзуъњои «Наќши зењни сунъї дар таълими 
машѓулияти онлайнї дар љараёни таълим», «Татбиќи 
методи пўлод дар арзёбии объективонаи дониши хо­
нандагони синфњои 7-ум аз фанни физика» ва «Арзиши 
мањсулоти иттилоотї дар давраи гузариш ба иќтисоди 
раќамї» баррасї шуданд.

Дар китоб маќолањое гирд овар­
да шудаанд, ки дар онњо масъалањои 
мубрами матбуоти даврї, истифодаи 
жанрњои адабї, рубрикањои адабї, шеъ­
ри иљтимої, инчунин, њаёт ва фаъолия­
ти адибон ва публитсистоне, ки дар мат­
буоти солњои 20-ум ва 30-юми асри XX 
фаъолият доштаанд, мавриди тањлил, 
баррасї ва тањќиќ ќарор гирифтаанд.

Дар асари мазкур масоили наќши 
бойгонии матбуоти даврии Хонаи ки­

тоби Тољикистон, тањлилу баррасии маводи адабии солњои 
1924-1926-и рўзномаи «Овози тољик», шарњи њол ва фаъо­
лияти эљодии аввалин муњаррири рўзномаи «Овози тољик», 
мавзуъ ва ањаммияти назми публитсистї дар рўзномаи 
«Тољикистони сурх» (солњои 1925-1929), њамчунин, Сарвар 
– яке аз саромадони назми публисистии матбуоти солњои 
20-ум ва 30-юми асри XX пужуњиш шудаанд. Инчунин, 
мавзуъњои фаъолияти эљодии Мунирхон Муинзода – шоир, 
тарљумон ва яке аз аввалин ходимони матбуоти даврии 
тољик ва назари иљмолї ба рўзгору осори Фахриддин Рољї 
ва Тамњиди Самарќандиро дар бар мегирад.

Китоб барои ањли илму адаб, омўзгорон, донишљўён ва 
пажуњишгарони соњаи адабиётшиносї ва рўзноманигорї 
судманд мебошад.

Дар бахши якум – «Њаёт ва фаъ­
олияти эљодии Шералї Мўсо дар 
контексти сиёсиву иљтимоии за­
мон» зимни тањлилу баррасї таъ­
сири омилњои иљтимої, фарњангї 
ва адабиро ба ташаккули шахсия­
ти эљодии публитсист ва самтњои 
асосии фаъолияти эљодии ў маври­
ди омўзиш ќарор гирифтааст.

Дар бахши дуюм – «Хусусият­
њои мундариљавии осори публит­

систии Шералї Мўсо доир ба сохтмонњои азим» ма­
соили бунёди роњњо, наќбњо ва неругоњњои барќи обї 
дар асарњои ў тањлил ва тањќиќ гардидааст.

Китоб барои омўзгорон, донишљўён, пажуњиш­
гарони публитсистика, рўзноманигорон ва адабиёт­
шиносон муфид хоњад буд.

Н. ОХУНЗОДА,
«Омўзгор»

Дар «Фарњанги забони тољикї» 
мухтасар шарњ дода шудааст, ки 
«Асп чорпои хонагии сумдори са­
ворї ва боркаш аст». Ин љонвари 
зеборо дар афсонаву ривоят, ќиссаву 
ашъори шоирони классик ситоиш 
кардаанд. Адибони муосир низ дар 
васфи он асарњои фаровон офари­
даанд: «Савораи бесар», «Алвидоъ, 
Гулсарї!», «Аспи сафед», «Аспи охи­
рин», «Аспи бобом», «Гули бодом», 
«Рахши Рустам», «Ваќте ки асп ме­
рафт…», «Достони асп»…

Њамосасарои бузург Абулќосими 
Фирдавсї дар «Шоњнома»-и безаво­
ли худ зимни ситоиши Рахши Рустам 
бењтарин хислатњоро ба ин љонвари 

вафодору дастёри беминнат корбаст 
кардааст. Шоир вафодории Рахшро 
дар асараш то андозае самимона 
тасвир намудааст, ки хонандаро 
мафтун месозад. Инро мо дар сањнаи 
зерин баръало эњсос мекунем: Рус­
там ба хоби пањлавонї рафтаасту 
душманон дар ќасди љонаш њастанд. 
Њайвони вафодор инро њис карда, 
бо шињаи пуртањлукааш соњибашро 
аз хоби гарон бедор намуда, аз марг 
наљот медињад. 

Соли 2026 аз рўйи таќвими 
шарќї соли асп аст. Аз соли асп 
чиро интизор шудан мумкин аст? 

Бояд донист, ки асп 
дўсти инсон буда, он 
аз ќадимулайём рамзи 
садоќат ва вафодорї 
аст. Дар лањзањои ха­
тарноктарин асп со­
њибашро аз марг ме­
рањонад. 

Асп њайвонест, ки 
њатто хурсандиву ха­
фагии соњибашро эњ­
сос менамояд. Агар 
табъи инсон болида 
бошад, чорхез зада, 
шиња мекашад. Дар як 
ќатор шањрњои дунё 
ба асп њайкал монда­

анд ё муљассамањоеро дидан мумкин 
аст, ки шоњон савори ин њайвонанд. 
Дар шањри Санкт – Петербург 
муљассамаи бузурги Пётри 1 аспса­
вор побарљост. Пётри 1 Лизетта ном 
асп дошт, ки хўсаи онро то њанўз 
нигоњ доштаанд. 

Асппараст ва аспшинос, нависан­
даи машњури рус А. Н. Куприн на­
виштааст: «Асп нисбат ба инсон хеле 
пурсаховат аст ва хосиятњои аљибе 
дорад. Аз гурба хубтар шунида, на­
зар ба саг хуб бўй мегирад, таѓйир 
ёфтани обу њаво, фаслњои сол ва 
заминљунбиро эњсос менамояд». 

Онњое, ки дар соли асп таваллуд 
шудаанд, чї хислатњо доранд? Бо 
њушёриву чолокї фарќ карда, зи­
раку боаќл мешаванд. Мисли асп 
мењнатдўст буда, дар зиндагї ранљи 
фаровон мекашанд, чун асп беш­
тар ѓами оиларо мехўранд. Љойи 
серодам, аз љумла, театр, консерт, 
маљлисро дўст медоранд. Аспон ме­
тавонанд сиёсатмадори хуб бошанд, 
агар худро зуд аз даст надињанд. Бо­
вар њаст, ки Соли асп соли фарово­
нию рафоќат, баризќ гашта, љањон 
оромтар ва манзилњоямон осуда ме­
гардад. Дар соли асп шумораи аспњо 
зиёд гардида, муњаббатамон ба як­
дигар низ меафзояд. 

Тањияи Њотами ЊОМИД, 
«Омўзгор»

    КИТОБЊОИ НАВКИТОБЊОИ НАВ

    СОЛИ 2026 – СОЛИ АСПСОЛИ 2026 – СОЛИ АСП

Чоњкан осудагї зи чоњ надорад.
Эраљ Мирзо ГУЛИСТОНИ СУХАН

Байни Маркази љумњуриявии дарёфт ва рушди истеъдодњо ва ширкати академии «Bright»-и Шоњигарии Камбоља ёддошти тафоњум имзо гардид.

    ЧАШМАНДОЗЧАШМАНДОЗ

Аргентина
Низоми маорифи Аргентина яке аз ни­

зомњои нисбатан рушдёфта дар Амрикои 
Лотинї ба њисоб меравад. Маориф дар ин 
кишвар аз љониби давлат танзим меша­
вад ва тањсил дар зинањои асосї ройгон ва 
њатмї аст.

Тањсилоти томактабї барои кўдакони 
аз 3 то 5-сола пешбинї шудааст. Зинаи тањ­
силоти ибтидої бошад, одатан 6 ё 7 сол 
идома меёбад. Фанњои асосии таълимї за­
бони испанї, математика, фанњои табиї ва 
љомеашиносї ба њисоб мераванд.

Индонезия
Тањсилоти томактабї дар Индонезия 

ќисми муњимми низоми маорифи кишвар 
буда, ба рушди ибтидоии кўдакон раво­
на шудааст. Дар ин кишвар чанд шакли 
тањсилоти томактабї мављуд аст:

– Playgroup - барои кўдакони 2-4-сола 
пешбинї шуда, бештар таваљљуњ ба бозї ва 
рушди кўдакон равона мешавад.

– Kindergarden - барои кўдакони 4-6-сола 
буда, кўдаконро барои мактаб омода мена­
мояд. Инчунин, кўдак хондан, навиштан, 
њисоб ва одобро меомўзад. 

Муѓулистон
Соњаи маорифи Муѓулистон бо вуљуди 

пешрафтњо, бо як ќатор мушкилоти љиддї 
рў ба рў аст, ки ба сифат ва дастрасии тањсил 
таъсир мерасонанд. 

Нобаробарї дар шањр ва дењот: Мак­
табњо дар дењот ва минтаќањои дурдаст бо 
норасоии омўзгорон, камбуди инфрасохтор 
ва дастрасии мањдуд ба технология мувољењ 
мебошанд. Дар шањрњо бошад, сатњи тањсил 
нисбатан бењтар аст. Камбуди китобхонањо 
ва озмоишгоњњо низ ба назар мерасад. 

Бояд ќайд кард, ки оилањои чорводор 
пайваста кўч мебанданд ва кўдакон ба тањ­
сили мунтазам дастрасї надоранд.

Сенегал
Тањсилоти олї дар Сенегал яке аз бахш­

њои муњимми рушди иљтимої ва иќтисодии 
кишвар буда, солњои охир тадриљан рушд 
ёфтааст. Давомнокии тањсил дар зинаи ба­
калавр дар мактабњои олии Сенегал 3 солро 
дар бар мегирад. Муассисањои тањсилоти 
олии касбии машњуртарин дар мамлакат –
Донишгоњи Шайх Анта Диоп, Донишгоњи 
Гастон Берже, Донишгоњи Алии Сейн Сабо 
ва Донишгоњи Тиес мебошанд.

Ќайд кардан бамаврид аст, ки тањсил 
дар мактабњои олии давлатї нисбатан ар­
зон аст, вале љойњо мањдуд аст. Мактабњои 
олии хусусї сол ба сол зиёд мешаванд, ки 
харољоти тањсил дар онњо нисбатан баланд­
тар мебошад.

Канада
Маорифи Канада яке аз бењтарин ва усту­

вортарин низомњои маориф дар љањон ба шу­
мор меравад. Дар Канада вазорати ягонаи 
маорифи миллї вуљуд надорад. Њар як вило­
ят ва ќаламрав низоми маорифи худро идо­
ра мекунад. Тањсилоти томактабї ихтиёрї 
буда, дар баъзе вилоятњо барномањои мах­
суси давлатї барои кўдакони аз 4 то 5-сола 
амал мекунанд. Тањсилоти ибтидої дар ин 
мамлакат њатмї ва ройгон аст.

Ба хонандагон дар зинаи ибтидої 
фанњои забони давлатї, математика, таърих 
ва санъат омўзонида мешавад. Инчунин, 
дар Канада таълимоти дузабона амал меку­
над. Донишомўзон бо забонњои англисї ва 
фаронсавї таълим мегиранд.

Тањияи 
Ирода ТИЛАБОВА,

«Омўзгор»

Маорифи љањонМаорифи љањон

«Адиби публитсист»

«Адабиёт, матбуот, «Адабиёт, матбуот, 
публитсистика»публитсистика»

Соли асп чї гуна хоњад шуд?

Татбиќи технологияњои муосири раќамї ва алгоритмњои зењни сунъї 

Омўзиш, тањќиќ ва баррасии таърихи матбу-
оти солњои 20-ум ва 30-юми асри XX аз самтњои 
муњимми илми адабиётшиносї ва публитсистика 

ба шумор меравад. Дар солњои охир оид ба ин 
мавзуъ як ќатор асарњои илмї таълиф гардида-
анд, ки китоби нави номзади илмњои филологї 
Баёнов Мањмаднабї Бачаљонович «Адабиёт, мат-
буот, публитсистика» (Душанбе, 2025. – 174 сањ.) идо
маи мантиќии ин гуна пажуњишњо ба шумор меравад.

Нависандаи халќии Тољикистон Шералї Мўсо 
аз зумраи адибонест, ки ба масъалањои бунёди 
сохтмонњои азим ва тасвири симои Пешвои мил­
лат њамчун шахсияти бунёдкор таваљљуњи хос 
зоњир менамояд. Омўзиши мавзуи публитсистии 
ин нависанда аз љињати илмї ањаммияти вижа 
дошта, аз як тараф, имкон медињад, ки наќши 
публитсистика дар даврони истиќлол намо, аз 
љониби дигар, тавассути тањлил ва баррасии 
мавзуъњои матрањшуда, сањми нависанда дар 
инъикоси љараёни корњои бунёдкорї нишон 
дода шавад. Ба ин мазмун, монографияи 
муњаќќиќи љавон Ифтихор Юсуфї бо номи 
«Адиби публитсист» (Душанбе: Истеъдод, 
2025. – 160 сањ.) ба нашр расид, ки аз ду 
бахш, хулоса ва рўйхати адабиёт иборат 
мебошад.

ОМЎЗГОР ОМЎЗГОР 
ЊАФТАНОМА АЗ 20-УМИ ИЮЛИ СОЛИ 1932 НАШР МЕШАВАДАгар дар љањон набвад омўзгор,

Шавад тира аз бехирад рўзгор.

МУАССИС
Вазорати маориф ва илми 

Љумњурии Тољикистон

ЊАЙАТИ ТАЊРИРИЯ

Рањим САИДЗОДА
Абдулло РАЊМОНЗОДА
Њомид ЊОШИМЗОДА
Равшан КАРИМЗОДА 
Лутфия АБДУЛХОЛИЌЗОДА
Бадриддин МУЗАФФАРЗОДА
Ќобилљон ХУШВАХТЗОДА

ЊАЙАТИ ЭЉОДЇ

Насриддин ОХУНЗОДА
(љонишини сармуњаррир)

Шодї РАЉАБЗОД

Њотами ЊОМИД            225-81-57
Шањноза БОБОМУРОДОВА
(муњаррирон)

МУХБИРОН
Ирода ТИЛАБОВА
Хуршеда АЗИЗОВА
(шањри Душанбе)
Љангибеки УЛФАТШОЊ
(ВМКБ)
Суњроб АЗИЗЇ
Худододи ИСЛОМ
(вилояти Хатлон)
Нуъмон РАЉАБЗОДА
(вилояти Суѓд)

Саодат ЭРГАШЕВА 225-81-61
(масъули обуна) 

Зарнисор НИЗОМОВА
(њуруфчин)

Нишонї: 734025, ш. Душанбе, 
хиёбони Айнї - 126. 

Почтаи электронї: 
n.omuzgor@maorif.tj

Сомонаи њафтанома: 
www.omuzgor-gazeta.tj

«Омўзгор» тањти раќами 
271/рз-97, аз 27.09.2021 дар
Вазорати фарњанги Љумњурии 
Тољикистон аз нав номнавис 
шуда, тањти раќами 0110005977 
дар Кумитаи андози назди 
Њукумати Љумњурии Тољикистон 
ба ќайди давлатї гирифта 
шудааст. Нашрия ба хотири 
чандандешї маводе низ ба табъ 
мерасонад, ки идораи њафтанома 
метавонад бо муаллифон њам-
фикр набошад ва барои онњо 
масъулиятро ба уњда нагирад. 

САРМУЊАРРИР
Эњсон САФАРЗОДА

225-81-55

Навиштањо ва суратњои ба 
идораи њафтанома воридгаш­
та баргардонида намешаванд. 
Идораи њафтанома навишта- 
њоро дар њаљми на бештар аз 
4 сањифаи компютерии андо- 
заи 14 (фосилаи 1,5)-и 
њарфи Times New Roman Tj 
ќабул менамояд. 

Њафтанома дар матбааи  
нашриёти комплексии  

«Шарќи озод» ба табъ расид. 
Индекси обуна: 68850. 
Адади нашр: 40055 нусха 

QR - коди сомонаи 
расмии нашрияи 

«Омўзгор» 

Навбатдори шумора 
Ш. Раљабзад

АНЉОМ
Чу бар худ надорї раво наштаре,
Макаш теѓ бар гардани дигаре!

Хусрави Дењлавї 

    ТАЌВИМТАЌВИМ

1. Мучали соли мелодии 2026. 2. Яке аз 
муќаддасоти миллии Тољикистон 3. Воли­
дайн. 4. Сардафтари адабиёти тољику форс. 5. 
Кори хаттии хонандагон. 6. Муассисае, ки ба 
љамъоварии њисобот машѓул аст. 7. Минтаќаи 
хунуктарин дар мамлакат. 8. Санги кабудранги 
ќимматбањо. 9. Олоти нўктези кафшдўзон. 10. 
Шўй. 11. Ид. 12. Фарзанди фарзандон. 13. Дарах­
ти солинавї. 14. Мутахассиси дорои маълумоти 
соњаи кишоварзї. 15. Њашароти зараррасон. 16. 
Рустании полезї.17. Фанни дарсї. 18. Шоњасари 
тиббии Ибни Сино. 19. Шоираи тољику ўзбек. 20. 
Асбоб барои чен кардани ќувваи љараён. 21. Май­
дони калон ва зебо дар Самарќанд. 22. Рўпўш 
барои одамон дар соли нав. 23. Телевизиони 
бачагон ва наврасон дар Тољикистон. 24. Шањр 
дар Ўзбекистон. 25. Намуди себ. 26. Сабзавот. 
27. Макони илмомўзї дар гузашта. 28. Наќлиёти 
шањрї. 29. Яке аз бурљњои дувоздањгона. 30. Ав­
валин генералзани тољик. 31. Раќќоса ва балет­
мейстери тољик. 32. Ситора. 33. Хушрў, зебо, 
дилкаш. 34. Нашрияи муаллимон. 35. Муассисаи 
тањќиќотии љисмњои осмонї. 36. Ќањрамони асо­
сии эпоси «Гурўѓлї». 37. Озмуни бонувони зебо. 
38. Рўзи таваллуди шахс. 39. Минтаќаи озоди 
иќтисодї дар Тољикистон. 40. Калонтарин дарё 
дар љањон. 41. Нахи табиї. 42. Шоири халќии 
Тољикистон. 43. Кохи нур. 44. Шоири рус. 45. 
Пайвандаки пайвасткунанда. 

Тартибдињандагон:
Нуралишо СУЛАЙМОНШОЕВ,
Аълочии матбуоти Тољикистон, 

Самир СУЛАЙМОНШОЕВ, 
хонандаи синфи 9-и литсей 

барои хонандагони болаёќат  

    САЙЌАЛИ ЗЕЊНСАЙЌАЛИ ЗЕЊН

Муаммои «Арча»

Љавоби муаммои « Марказ» 
(«Омўзгор», №51, 17.12.2025)

Аз боло ба поён:
1. Макр. 2. Бас. 3. Суд. 4. Бурд. 
7. Робот. 8. Ормон. 10. Ароба. 
11. Тољик. 13. Форс. 14. Озон. 16. 
Адл. 17. Моњ. 

Аз чап ба рост:
1. Моњтоб. 3. Суњроб. 5. Аму. 6. 
Карбос. 9. Дафтар. 12. Марко. 15. 
Остона. 17. Марказ. 18. Дуо. 19. 
Сунбул. 20. Њормон. 

ЭЪТИБОР НАДОРАД

Шањодатномаи гумшудаи Т-АТУ №0560385, ки онро соли 
2017 муассисаи тањсилоти миёнаи умумии №39-и шањри Ду­
шанбе ба Зуњуридинов Муњамадиќбол Иноятуллоевич дода­
аст, эътибор надорад.


